
IQTIDORLI YOSHLARNI 
TANLASH, SARALASH 
VA ULARNI MAQSADLI 
TAYYORLASHNING 
ZAMONAVIY YO‘LLARI
Muxamedjanov Shovkat Muxrumovich
O‘zDJTU Jismoniy madaniyat va sport kafedrasi v.b. dotsenti

Annotatsiya: Ushbu maqolada jismoniy tarbiya va sport tizimida iqtidorli yoshlarni aniqlash, tanlash, saralash va ularni 
maqsadli tayyorlashning zamonaviy usullari yoritilgan. Sport sohasida yuqori natijalarga erishishda yosh sportchilarni erta 
aniqlash, ularning jismoniy, texnik-taktik va psixologik imkoniyatlarini baholash muhim ahamiyat kasb etadi. Maqolada 
sport musobaqalarini keng tashkil etish, ayniqsa, chekka hududlardagi yoshlarni sportga jalb qilish hamda ularning 
sport qobiliyatlarini rivojlantirish masalalari tahlil qilingan. Shuningdek, iqtidorli yoshlarni saralashda ilg‘or xorijiy tajri-
balar, zamonaviy pedagogik texnologiyalar va ilmiy yondashuvlardan foydalanishning samaradorligi ko‘rib chiqilgan. 
Yosh sportchilarni maqsadli tayyorlash orqali sport zaxirasini shakllantirish va xalqaro musobaqalarda yuqori natijalarga 
erishish imkoniyatlari yoritib berilgan.

Kalit so‘zlar: iqtidorli yoshlar, sport saralashi, jismoniy tarbiya, sport, texnik-taktik mahorat, jismoniy holat, sport muso-
baqalari, sport tayyorgarligi, yosh sportchilar, seleksiya, pedagogik texnologiyalar, sport zaxirasi, motivatsiya, chet el 
tajribasi, sport qobiliyati.
Abstract: This article discusses modern methods of identifying, selecting, and purposefully training talented youth in the 
system of physical education and sports. Achieving high sports performance largely depends on the early identification 
of young athletes and the assessment of their physical, technical-tactical, and psychological abilities. The study analyzes 
the organization of sports competitions, the involvement of young people from remote regions in sports activities, and the 
development of their athletic potential. Furthermore, the effectiveness of applying advanced foreign experience, modern 
pedagogical technologies, and scientific approaches in the selection and training of talented athletes is examined. The 
article also highlights opportunities for developing a strong sports reserve and achieving high results in international com-
petitions through the targeted preparation of young athletes.

Key words: talented youth, sports selection, physical education, sport, technical-tactical mastery, physical condition, 
sports competitions, sports training, young athletes, selection process, pedagogical technologies, sports reserve, motiva-
tion, foreign experience, athletic ability.
Аннотация: В данной статье рассматриваются современные методы выявления, отбора, селекции и целенаправ-
ленной подготовки талантливой молодежи в системе физического воспитания и спорта. Для достижения высоких 
спортивных результатов важное значение имеет раннее выявление молодых спортсменов, а также оценка их 
физических, технико-тактических и психологических возможностей. В статье анализируются вопросы организации 
спортивных соревнований, привлечения молодежи из отдалённых регионов к спорту и развития их спортивных 
способностей. Также рассматривается эффективность использования передового зарубежного опыта, совре-
менных педагогических технологий и научных подходов в процессе отбора талантливых спортсменов. Освеща-
ются возможности формирования спортивного резерва и достижения высоких результатов на международных 
соревнованиях посредством целенаправленной подготовки молодых спортсменов.

Ключевые слова: талантливая молодежь, спортивный отбор, физическое воспитание, спорт, технико-такти-
ческое мастерство, физическое состояние, спортивные соревнования, спортивная подготовка, молодые спор-
тсмены, селекция, педагогические технологии, спортивный резерв, мотивация, зарубежный опыт, спортивные 
способности.

KIRISH
Bugungi kunda jismoniy tarbiya va sport sohasini rivojlantirish davlat siyosatining ustuvor yo‘nalishla

ridan biri sifatida e’tirof etilmoqda. Yosh avlodni sog‘lom, jismonan barkamol, ma’nan yetuk va vatanparvar 
ruhda tarbiyalashda sportning o‘rni beqiyosdir. Shu bois mamlakatimizda sport infratuzilmasini rivojlantirish, 



AKTABGACHA VA
AKTAB TA’LIMI

33

M
A

K
TA

BG
AC

H
A

PR
E-
SC
H
O
O
L

Д
О
Ш
К
ОЛ

ЬН
О
Е

2026-yil, iyun, 6(1)-son

yoshlarni ommaviy sportga keng jalb etish, iqtidorli sportchilarni aniqlash va ularni professional darajada tayyor-
lashga alohida e’tibor qaratilmoqda. Ayniqsa, xalqaro sport maydonlarida yurtimiz sharafini munosib himoya 
qila oladigan sportchilarni tayyorlash jarayonida iqtidorli yoshlarni to‘g‘ri tanlash va saralash muhim ahamiyat 
kasb etadi.

Sport sohasida yuqori natijalarga erishish sportchilarning tabiiy qobiliyatlari, jismoniy imkoniyatlari va psi
xologik tayyorgarligiga bevosita bog‘liqdir. Shu sababli iqtidorli yoshlarni erta aniqlash, ularning qobiliyatlarini 
chuqur o‘rganish va individual yondashuv asosida maqsadli tayyorlash sport pedagogikasining dolzarb vazi-
falaridan biri hisoblanadi. Sport seleksiyasi jarayonida yoshlarning antropometrik ko‘rsatkichlari, jismoniy sifat-
lari, texnik-taktik imkoniyatlari hamda motivatsion holatini ilmiy asosda baholash muhimdir.

Bugungi globallashuv davrida sport sohasida raqobat tobora kuchayib borayotganligi sababli sportchilarni 
tayyorlashda zamonaviy ilmiy yondashuvlar, innovatsion pedagogik texnologiyalar va ilg‘or xorijiy tajribalardan 
foydalanish zarurati ortib bormoqda. Ko‘plab rivojlangan davlatlarda iqtidorli yoshlarni tanlash va tayyorlash 
bo‘yicha maxsus tizimlar yo‘lga qo‘yilgan bo‘lib, ular sportchilarni bolalik davridan boshlab professional faoli-
yatga yo‘naltirish imkonini beradi. Shu jihatdan mamlakatimizda ham sport maktablari, ixtisoslashtirilgan ta’lim 
muassasalari va sport klublari faoliyatini takomillashtirish dolzarb masalalardan biridir.

Ayniqsa, chekka hududlarda yashovchi yoshlar orasida sportga qiziqish yuqori bo‘lishiga qaramay, 
ularning iste’dodini yuzaga chiqarish uchun imkoniyatlar yetarli emasligi kuzatiladi. Shu bois sport musobaqa-
larini ko‘paytirish, hududlarda sport infratuzilmasini rivojlantirish va iqtidorli yoshlarni qo‘llab-quvvatlash orqali 
sport zaxirasini shakllantirish muhim vazifalardan biri hisoblanadi. Sport musobaqalari yoshlarning jismoniy 
tayyorgarligini oshirish bilan birga, ularning raqobatbardoshligi, iroda kuchi va mahoratini namoyon etishiga 
ham xizmat qiladi.

MAVZUGA OID ADABIYOTLAR SHARHI
Jismoniy tarbiya va sport tizimida iqtidorli yoshlarni tanlash, saralash hamda ularni maqsadli tayyorlash 

masalalari ko‘plab xorijiy va mahalliy olimlar tomonidan tadqiq etilgan.
Xususan, kanadalik olim Tudor Bompa sportchilarni ko‘p yillik tayyorlash nazariyasini ishlab chiqib, sport 

natijalariga erishishda iste’dodni erta aniqlash va uni bosqichma-bosqich rivojlantirish muhim ahamiyatga ega 
ekanligini ta’kidlagan.

Tim Reilly va A. M. Williams sport seleksiyasi jarayonida yosh sportchilarning jismoniy, texnik-taktik hamda 
psixologik imkoniyatlarini kompleks baholash zarurligini ilmiy jihatdan asoslab berganlar.

Shuningdek, Jean Côté o‘z tadqiqotlarida yosh sportchilarning rivojlanishida oila, murabbiy va ijtimoiy 
muhitning o‘rnini tahlil qilib, sport iste’dodini shakllantirishda ushbu omillarning muhim ahamiyat kasb etishini 
ko‘rsatgan. Boshqa bir qator xorijiy tadqiqotchilar tomonidan sportchilarni tanlashda antropometrik ko‘rsat-
kichlar, funksional imkoniyatlar va motivatsion omillarni hisobga olish zarurligi qayd etilgan.

Mahalliy olimlardan K. Mahkamjonov, A. Abdullayev, Yu. Yunusov va boshqa tadqiqotchilar jismoniy tarbiya 
hamda sport sohasida yoshlarni saralash, sport zaxirasini shakllantirish va sportchilarni tayyorlashning peda-
gogik hamda metodik asoslarini o‘rganganlar. Ularning ilmiy ishlarida yosh sportchilarning jismoniy rivojlanishi, 
sport mahoratini shakllantirish va sportga yo‘naltirish masalalari yoritilgan.

Yuqoridagi ilmiy tadqiqotlarda sport seleksiyasi va iqtidorli yoshlarni tayyorlash masalalari keng yoritilgan 
bo‘lsa-da, chekka hududlarda yashovchi yoshlarni aniqlash, ularning sport qobiliyatlarini baholash hamda 
zamonaviy seleksiya mexanizmlarini amaliyotga joriy etish masalalari yetarli darajada o‘rganilmagan.

Mazkur maqolaning o‘ziga xosligi shundaki, unda iqtidorli yoshlarni tanlash va saralash jarayonida 
zamonaviy yondashuvlar, ilg‘or xorijiy tajribalar hamda sport musobaqalari orqali sport zaxirasini shakllantirish 
imkoniyatlari tahlil qilinadi.

TADQIQOT METODOLOGIYASI
Mazkur tadqiqotni amalga oshirish jarayonida ilmiy bilishning bir qator usullaridan foydalanildi. Xususan, 

mavzuga oid mahalliy va xorijiy ilmiy adabiyotlar, normativ-huquqiy hujjatlar hamda ilmiy-uslubiy manbalar tahlil 
qilindi. Tadqiqot davomida qiyosiy-taqqoslash usuli yordamida rivojlangan davlatlarda iqtidorli yoshlarni tanlash 
va saralash tizimlari o‘rganilib, ularning amaliy tajribalari mamlakatimiz sport tizimi bilan solishtirildi.

Shuningdek, tahliliy va mantiqiy umumlashtirish usullaridan foydalanilib, sport seleksiyasi, yosh sportchilarni 
maqsadli tayyorlash hamda sport zaxirasini shakllantirishga oid ilmiy qarashlar tizimlashtirildi. Tadqiqotda kuza-
tish va tavsiflash usullari orqali sportchilarni saralash jarayoniga ta’sir etuvchi jismoniy, morfologik, funksional 
va psixologik omillar o‘rganildi.

Bundan tashqari, sport sohasiga oid statistik ma’lumotlar, ilmiy tadqiqot natijalari hamda amaliy tajribalar 
tahlil qilinib, iqtidorli yoshlarni aniqlash va ularni sport turlariga yo‘naltirishning samarali mexanizmlari belgi-

Е landi. Olingan ma’lumotlar asosida umumlashtirish usuli qo‘llanilib, sport tizimida iqtidorli yoshlarni tanlash, 

saralash va maqsadli tayyorlash bo‘yicha ilmiy xulosalar hamda amaliy tavsiyalar ishlab chiqildi.

TAHLIL VA NATIJALAR
Mazkur maqolada jismoniy tarbiya va sport tizimida iqtidorli yoshlarni tanlash, saralash va ularni maqsadli 

tayyorlashning zamonaviy yo‘llari, sport seleksiyasining nazariy asoslari hamda yosh sportchilarni tayyorlashda 
innovatsion yondashuvlarning ahamiyati keng yoritib beriladi.

Keyingi yillarda mamlakatimizda olib borilayotgan ijobiy ishlar, xususan, sportga va jismoniy tarbiyaga 
katta e’tibor yurtimizda sportning yanada taraqqiy etishiga zamin yaratdi. Yosh sportchilarni sportga tanlash va 
ularga yuklama berishda ko‘p yillik sport tayyorgarligi bosqichlaridan xabardor bo‘lish, bolalarning yosh xususi-
yatlarini qat’iy hisobga olish, sport turlari bilan shug‘ullanish tamoyillariga amal qilish kerak.

Iqtidorli yoshlarni tanlashda eng muhim xususiyatlardan biri bolani sport turiga to‘g‘ri yo‘naltira olishdir. 
Tanlangan sport turiga bolaning, eng avvalo, jismoniy holati, yoshi, shu bilan bir qatorda, morfologik holatini 
hisobga olish ham muhim hisoblanadi. Shu asosida jamoaviy sport o‘yinlaridan voleybol hamda basketbol 
turlari bilan istiqbolli shug‘ullanish uchun bolalarni izlash, aniqlash va tanlash jarayonida ularning genetik 
jihatdan bo‘ydorligi juda muhim amaliy ahamiyat kasb etadi.

Zamonaviy basketbol hamda voleybolda o‘yinlar taqdirini ko‘p hollarda bo‘ydor sportchilar hal etayot-
ganligi ortiqcha isbotga muhtoj emas. Bizga ma’lumki, inson tanasining morfologik shakli, qaddi-qomati yoki 
xatti-harakatlari kabi ko‘rsatkichlari ajdodlaridan o‘tadigan nasliy omillarga bog‘liq bo‘lib, hayot davomida 
turmush tarzi, ma’naviy-madaniy va jismoniy tarbiya ta’sirida rivoj topadi, shakllanib boradi.

Uzoqni ko‘ra olish, yoshlarning sport turiga bo‘lgan qobiliyatini aniqlash hamda ularning kelajakda yetuk 
sportchi bo‘lib yetishishlari uchun ulardagi imkoniyatlar chegarasini bilish bu ishda juda muhim hisoblanadi. 
Yevropa davlatlarida ko‘proq jamoaviy sport turlari bo‘yicha faoliyat yuritadigan bu tizim vakillari futbol sport 
turidan juda muvaffaqiyatli faoliyat olib boradi.

Barselona, Manchester Yunayted, Real Madrid, Yuventus professional sport klublari skautlari Amerika, 
Osiyo va Afrika qit’alarida juda yaxshi faoliyat olib borishadi. Ko‘plab jahon yulduzlarini kashf etgan skautlar 
tizimi bizning mamlakatimizda ham joriy etilishi, mamlakatimiz ichkarisida turli qobiliyat egalarini izlab topish, 
ularni sportga to‘g‘ri yo‘naltirish hamda kerakli yuqori natijalarga erishishda ularga ko‘mak berish uchun bu 
sohani yurtimizda tashkil etish hamda to‘g‘ri yo‘lga qo‘yish kerak. Bu sohada ish olib borayotgan mutaxassislar 
faoliyatini isloh qilish va sport sohasida ularga ko‘maklashish yurtimizda kelajakda sportning rivojida muhim 
o‘rin tutadi.

Bu tizimni joriy etish uchun, avvalo, chekka hududlarda zamon talabiga mos keladigan sport inshootla-
rini qurish, ularni rekonstruksiya qilish, sportning moddiy-texnik bazasini yaxshilashga e’tibor qaratish lozim. 
Sportda yuqori natijalarga erishish uchun yoshlar bilan zamon talablariga javob beradigan yangi metodlar 
hamda dasturlar asosida ishlash zarur.

XULOSA VA TAKLIFLAR
Xulosa qilib aytganda, jismoniy tarbiya va sport tizimida iqtidorli yoshlarni tanlash, saralash va maqsadli 

tayyorlash sport sohasining kelajak taraqqiyotini belgilovchi muhim omillardan biridir. Yosh sportchilarning tabiiy 
qobiliyatlarini o‘z vaqtida aniqlash, ularning jismoniy, texnik-taktik va psixologik imkoniyatlarini to‘g‘ri baholash 
yuqori sport natijalariga erishishda muhim ahamiyat kasb etadi. Shu bois, sport seleksiyasi jarayonini ilmiy 
asosda tashkil etish va zamonaviy metodlardan foydalanish sport pedagogikasining ustuvor yo‘nalishlaridan 
biri bo‘lib qolmoqda.

Iqtidorli yoshlarni tayyorlash jarayonida individual yondashuv asosida mashg‘ulotlarni tashkil etish, 
zamonaviy pedagogik texnologiyalar va innovatsion usullardan foydalanish sportchilarning mahoratini oshirishga 
xizmat qiladi. Ayniqsa, yosh sportchilarning jismoniy holatini muntazam nazorat qilish, ularning texnik-taktik 
tayyorgarligini takomillashtirish hamda psixologik tayyorgarligiga e’tibor qaratish muhim hisoblanadi. Bu esa 
sportchilarning musobaqalarda yuqori natijalarni qo‘lga kiritishiga imkon yaratadi.

Shuningdek, chekka hududlarda istiqomat qiluvchi yoshlarni sportga keng jalb etish, ular uchun zamonaviy 
sport inshootlari va mashg‘ulot sharoitlarini yaratish dolzarb vazifalardan biridir. Hududlarda sport musobaqa-
larini muntazam tashkil etish orqali yoshlarning sportga bo‘lgan qiziqishini oshirish va iste’dodli sportchilarni 
aniqlash imkoniyatlari kengayadi. Bu esa mamlakatimiz sport zaxirasini mustahkamlash va xalqaro sport 
maydonlarida yuqori natijalarga erishishda muhim omil bo‘lib xizmat qiladi.

Kelgusida iqtidorli yoshlarni tanlash va tayyorlash tizimini yanada takomillashtirish, ilg‘or xorijiy tajribalarni 
milliy sport tizimiga joriy etish hamda sport seleksiyasida raqamli texnologiyalar va ilmiy tadqiqotlardan sama-
rali foydalanish orqali sportchilar tayyorlash sifatini yangi bosqichga olib chiqish mumkin. Shu tariqa, jismoniy 

tarbiya va sport tizimida barkamol, raqobatbardosh va yuqori natijalarga erisha oladigan sportchilarni tarbi-
yalash uchun mustahkam asos yaratiladi.

Manzilimiz: Toshkent shahar, Yunusobod tumani
19-mavze, 17-uy. 

“Maktabgacha va maktab ta’limi” jurnali 26.09.2023-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№C–5669363 reyestr raqami tartibi bo‘yicha ro‘yxatdan o‘tkazilgan.

 Litsenziya raqami: № 136361.


